
Հիմնաբառեր.  «Սևծովյան մալուխ» նախագիծ,
կովկասյան երկրներ, Հարավ-
արևելյան Եվրոպա, էլեկտրաէներ-
գիայի արտադրության,
Հայաստան

«Սևծովյան մալուխը» Եվրամիության կողմից ֆի  - 
նանսավորվող նախագիծ է, որը նպատակ ունի ստեղ-  
ծելու բարձր լարման հոսանքի (HVDC) և օպ տի  կա-
կան մանրաթելային մալուխի (OFC) միացում Սև 
ծովի միջով։ Դա հնարավորություն կտա կով կասյան 
երկրներին իրենց արտադրած կանաչ էլեկտրա էներ-
գիան արտահանելու Հարավարևելյան Եվրո պա յի 
երկրներ։ Նախագիծը կարող է լուրջ տնտեսա կան 
նպաստ բերել Հայաստանին, սակայն դրան միա նա-
լու համար լուրջ դժվարություններ կան, որոնց հաղ-
թահարումը մեծ ջանքեր է պահանջում։ 

Հոդվածի շրջանակում ուսումնասիրվել են նա-
խա գծի շահառու երկրների էլեկտրաէներգիայի պա-
հանջարկը, կովկասյան երկրների էլեկտրաէներգիա 
արտադրելու հզորությունը, նախագծին Հայաս տա-
նի մասնակցության դժվարությունները և հնարա վոր 
ներ գրավման դեպքում՝ հայաստանյան տնտեսու-
թյան արձագանքը։

«Սևծովյան մալուխի» (այսուհետ՝ նախա-
գիծ) նպատակն է ստեղծել բարձր լարման 

հո սանքի (HVDC) և օպտիկական մանրաթելային մալու-
խի (OFC) միացում Սև ծովով։ Այս ռազմավարական նա - 
խագիծը թույլ կտա ավելացնել էներգակիրների արտա-
հանման հնարավորությունները Հարավային Կովկասի 
երկրներից դեպի Հարավարևելյան Եվրոպայի երկրներ՝ 
միաժամանակ ապահովելով հեռահաղորդակցության 
ամուր կապ։

Նախագիծը ներառելու է 1100 կիլոմետր երկարու-
թյամբ, ծովի հատակով անցնող մալուխ, որը դա կդարձնի 

Ալիկ  
ԹՈՐՈՍՅԱՆ

ՀՊՏՀ 
ասպիրանտ

Ավարտել է ՀՊՏՀ բակալավ-
րիատը՝ «Տնտեսագիտություն» 
մաստագիտությամբ, ապա՝ «Մակ- 
րոտնտեսական վերլուծություն» 
մագիստրոսական ծրագիրը։ Ներ- 
կայումս սովորում է ասպի րան- 
տուրա ՀՊՏՀ տնտեսագի տու - 
թյան տեսության ամբիոնում։  
2024 թվականից աշխատում է 
«Ամբերդ» հետազոտական կեն-  
տրոնում որպես կրտսեր հե տա-
զոտող։

ամենաերկար և տեխնոլոգիապես ամե - 
նաբարդ ստորջրյա մալուխներից մեկն աշ-   
խարհում՝ ձգվելով վրացական Անակլիա 
քաղաքից մինչև ռումինական Տուզլա քա-
ղաքը։ Ծրագրի հիմնական բաղադրիչ նե-
րը ներառում են HVDC և OFC ստորջրյա 
մալուխներ, ծովային և լճակային էլեկ-
տրոդ ներ, փոխարկիչ կայաններ և ինչպես 
ստորջրյա, այնպես էլ HVAC օդային հա-
ղորդման գծեր: 

Նախագիծը բազմաթիվ հնարավորու-
թյուններ է ստեղծում ինչպես Վրաստա-
նի և Ռումինիայի, այնպես էլ կովկաս յան 
և Հարավարևելյան Եվրոպայի շատ եր-
կըր ների համար։ Այդ հնարավո րություն-
ներից են.
• էներգիայի արտահանում և առևտուր,
• վերականգնվող էներգիայի զարգա-

ցում,
• տնտեսական աճ,
• տեխնոլոգիական առաջընթաց։

«Սևծովյան մալուխ» նախագծով նախատեսվող՝ մալուխի կառուցման 
ճանապարհը1

ՆԿԱՐ 1

Ինչպես արդեն նշվեց, բացի Վրաս-
տա  նից և Ռումինիայից, որոնք նախագծի 
ուղիղ շահառուներն են, կովկասյան և որոշ 
այլ երկրներ, մասնավորապես՝ Հա յաս  տա- 
նը, Ադրբեջանը, Բուլղարիան, Հուն գա րի- 
 ան, Սերբիան և Մոլդովան նույնպես կա-
րող են մասնակցություն ունենալ այս ծրա  - 
գրին։ Նշված երկրների մի մասն ունի է- 
լեկտ րաէներգիայի արտաքին մեծ առևտ-
րաշրջանառություն, մյուսները՝ ոչ։ Սա կայն, 
միասին վերցրած, նրանք խոշոր շուկա են 
ձևավորում էլեկտրաէներգիայի արտա  քին 
առևտրի համար։ 

Գծապատկեր 1-ում ներկայացված են 
նախագծի շահառու երկրների՝ էլեկտրա-
էներգիայի արտահանման և ներմուծման 
ծավալները 2022 թվականին։

Գծապատկերի տվյալներից կարելի է 
նկատել, որ Հարավարևելյան Եվրոպայի 
երկրների համեմատ կովկասյան երկրնե-
րի առևտրաշրջանառությունն էլեկտրա-

1 Crippa Alessandro, Georgia - Romania Electric and Digital Interconnection Feasibility Study (Black Sea Submarine Cables, 
BSSC) - E&S Scoping Report, Georgian State Electrosystem, 2023.

Հ
Ա

Յ
Ա

Ս
ՏԱ

Ն
 Ե

Վ
 Ա

ՇԽ
Ա

Ր
Հ

 . 
АР

М
ЕН

И
Я 

И
 М

И
Р 

. A
RM

EN
IA

 A
N

D
 T

H
E 

W
O

RL
D

 . 
20

24
/3

72



էներգիայի շուկայում փոքր է։ Մասնավո-  
րապես՝ Հայաստանը, Վրաստանը և Ադր - 
բեջանը 2022 թվականին, միասին վեր- 
ցը րած, արտահանել են ավելի քան 300 
հազար և ներմուծել՝ 60 հազար ԱՄՆ դո-  
լարի էլեկտրաէներգիա։ Հարավարևել  յան 
Եվրոպայի երկրներից էլեկտրաէներ գիայի 
շուկայում ամենամեծ առևտրա շրջանա-
ռու թյունը Հունգարիայինն է, երկրորդը՝ 
Ռու մինիայինը, իսկ երրորդը՝ Սերբիայի-
նը։ Հարավարևելյան Եվրոպայի երկրները 
2022 թվականին, միասին վերցրած, ար-
տահանել են 4,8 միլիոն և ներմուծել՝ 6,3 
միլիոն ԱՄՆ դոլարի էլեկտրաէներգիա։ 

Քանի որ նախագիծը միտված է կով  - 
կասյան երկրներից դեպի Հարավ արևել- 
 յան Եվրոպայի երկրներ էլեկտրաէներ-   
գիա յի արտահանմանը, ապա Հարավ- 
արևել յան Եվրոպայի երկրների կողմից 
էլեկտրա էներգիայի ներմուծման ծավալ-
նե րի այն մասը, որը  նախագծի շահառու 
երկրնե րից չէ, կարելի է համարել էլեկտրա- 
էներ գիայի արտահանման հնարավորու-
թյուն կովկասյան երկրների համար։ Այդ 
նպատակով ուսումնասիրենք «Սևծովյան 
մալուխ» նախագծի շահառու Հարավ-
արևելյան Եվրոպայի երկրների՝ էլեկտրա-
էներգիայի ներմուծման կառուցվածքը։ 

«Սևծովյան մալուխ» նախագծի շահառու երկրների՝ էլեկտրաէներգիայի 
արտահանման և ներմուծման ծավալները, 2022 թ. (ԱՄՆ դոլար)2

ԳԾԱՊԱՏԿԵՐ 1

Գծապատկեր 2-ում արտացոլված է 
Ռու մինիայի՝ էլեկտրաէներգիայի ներմուծ-
ման կառուցվածքը 2022 թվականին։

Ռումինիան էլեկտրաէներգիա է ներ- 
  մուծում 6 երկրներից, որոնցից Սերբիան, 
Հունգարիան, Բուլղարիան և Մոլդո վան 
նախագծի շահառուներ են։ Եթե ցան կա-
նում ենք պարզել կովկաս յան երկրների՝ 
էլեկտրաէներգիա արտահանելու հնարա-
վոր չափը, ապա պետք է հաշվենք ոչ շա-
հառու երկրներից ներմուծման ծավալնե-
րը։ Ռումինիայի դեպքում այդ երկրները 

Ռումինիայի՝ էլեկտրաէներգիայի 
ներմուծման կառուցվածքը, 2022 թ.3

ԳԾԱՊԱՏԿԵՐ 2

2 World Trade Map, List of Trade for Electrical Energy, 2022.
3  World Trade Map, Import of Romania, 2022.

երկուսն են՝ Շվեյցարիա և Ուկրաինա։ 2022 
թվականին Ռումինիան Շվեյցարիայից 
ներմուծել է 9520, իսկ Ուկրաինայից՝ 1316 
ԱՄՆ դոլարի էլեկտրաէներգիա։ Նա խա-
գծին մասնակից ոչ շահառու երկրնե րից 
Ռումինիան ներմուծել է 10836 ԱՄՆ դո-
լարի էլեկտրաէներգիա, որն ընդհանուր 
էլեկտրաէներգիայի ներմուծման միայն 
0,85 տոկոսն է։ 

Գծապատկեր 3-ում Հունգարիայի՝ 
էլեկտրաէներգիայի ներմուծման կառուց-
վածքն է 2022 թվականին։

Հունգարիան ևս էլեկտրաէներգիա է 
ներմուծում 6 երկրներից, որոնցից միայն 
Սերբիան և Ռումինիան են նախագծի շա - 
հառուներ։ Մյուս չորս երկրները՝ Սոլվա-
կիան, Ավստրիան, Խորվաթիան և Սլովե-
նիան, նախագծի շահառուներ չեն հա մար  - 
վում։ Հունգարիան 2022 թվականին Սլո - 
վակիայից ներմուծել է 1,16 միլիոն, Ավ-
ստրիայից՝ 572 հազար, Խորվաթիայից՝ 
227 հազար, Սլովենիայից՝ 170 ԱՄՆ դո- 
լա րի էլեկտրաէներգիա։ Նախագծի ոչ շա - 
հա ռու երկրներից Հունգարիան ներմու - 
ծել է 2,131 միլիոն ԱՄՆ դոլարի էլեկտրա-
էներգիա, որն ընդհանուր էլեկտրաէներ-
գիայի ներմուծման 60,12 տոկոսն է։

Գծապատկեր 4-ում ներկայացված է Բուլ - 
ղարիայի՝ էլեկտրաէներգիայի ներ մուծ-
ման կառուցվածքը 2022 թվականին։

Բուլղարիան 2022 թվականին էլեկտրա-
էներգիա է ներմուծել երեք երկրներից՝ 
Սերբիա, Հյուսիսային Մակեդոնիա և Թուր-

Հունգարիայի՝ էլեկտրաէներգիայի 
ներմուծման կառուցվածքը, 2022 թ.4

ԳԾԱՊԱՏԿԵՐ 3

Բուլղարիայի՝ էլեկտրաէներգիայի 
ներմուծման կառուցվածքը, 2022 թ.5

ԳԾԱՊԱՏԿԵՐ 4

քիա, որոնցից միայն Սերբիան է նախա գծի 
շահառու։ Բուլղարիան 2022 թվակա նին 
Հյուսիսային Մակեդոնիայից ներկրել է 163 
հազար, իսկ Թուրքիայից՝ 101 հազար ԱՄՆ 
դոլարի էլեկտրաէներգիա։ Թուրքիայից և 
Հյուսիսային Մակեդոնիայից ներկրվածը 
Բուլղարիա ներմուծվածի ընդհանուր ծա-
վալի 54,75 տոկոսն է։ 

Գծապատկեր 5-ում ներկայացված է Սեր-
բիայի՝ էլեկտրաէներգիայի ներմուծման 
կա ռուցվածքը 2022 թվականին։

Սերբիայի՝ էլեկտրաէներգիայի ներ մուծ - 
ման կառուցվածքն ավելի բազմազա նեց - 
 ված է, քան ուսումնասիրվող մյուս երկըր-
նե  րինը։ Սերբիան էլեկտրաէներգիա է ներ-  
մուծում 12 երկրներից, որոնցից միայն  
երեքն են նախագծի շահառուներ։ Սեր-

Սերբիայի՝ էլեկտրաէներգիայի 
ներմուծման կառուցվածքը, 2022 թ.6

ԳԾԱՊԱՏԿԵՐ 5

4 World Trade Map, Import of Hungary, 2022.
5 Նույն տեղում։
6 Նույն տեղում։

բիան 2022 թվականին Բոսնիա և Հերցե-
գովինայից ներմուծել է 165 հազար, Հյու - 
սիսային Մակեդոնիայից՝ 84 հազար, Դա-  
նիայից՝ 64 հազար, Խորվաթիայից՝ 55 
հազար, Մոնտենեգրոյից՝ 54 հազար, Սլո-
վենիայից՝ 27 հազար, Լյուքսեմբուրգից՝ 12 
հազար, Շվեյցարիայից՝ 5 հազար և Նի-
դերլանդներից՝ 2 հազար ԱՄՆ դոլարի 
էլեկտրաէներգիա։ Վերոնշյալ երկրներից 
էլեկտրաէներգիայի ներմուծումը կազմում 
է Սերբիայի էլեկտրաէներգիայի ներմուծ-
ման ընդհանուր ծավալի 55,58 տոկոսը։ 

Գծապատկեր 6-ում Մոլդովայի՝ էլեկ տրա-  
էներգիայի ներմուծման կառուցվածքն է 
2022 թվականին։

Մոլդովան էլեկտրաէներգիա է ներմու-
ծում միայն երկու երկրներից՝ Ռումինիա 
և Ուկրաինա։ Ռումինիան նախագծի շա-
հառու է, իսկ Ուկրաինան՝ ոչ։ 2022 թվա-
կանին Ուկրաինայից ներմուծվել է 55 հա-
զար ԱՄՆ դոլարի էլեկտրաէներգիա, որը 
Մոլդովայի էլեկտրաէներգիայի ներմուծ-
ման ընդհանուր ծավալի 36,53 տոկոսն է։

Այսպիսով, նախագծի շահառու երկրնե-
րի կողմից ներմուծված էլեկտրաէներ -
գի ա յի ծավալները գումարելով նախա-
գծի ոչ շահառու երկրներից ներմուծված 
էլեկտրա էներգիայի ծավալներին, ստաց-
վում է կովկասյան երկրների համար 
էլեկտրաէներգիայի արտահանման հա  - 
վա  նական հնարավորությունը։ Արդյուն- 
  քում կովկասյան երկրների պարագա-

Մոլդովայի՝ էլեկտրաէներգիայի 
ներմուծման կառուցվածքը, 2022 թ.7

ԳԾԱՊԱՏԿԵՐ 6

յում էլեկտրաէներգիայի արտահանման  
հնարավոր չափը մեկ տարվա համար 
կկազմի 2,933 միլիոն ԱՄՆ դոլար։ Էլեկտ-
րաէներգիայի միջին գինը Եվրոպայում 
2023 թվականին կազմել է 0,2847 եվրո՝  
մեկ կվտ/ժամ էլեկտրաէներգիայի դիմաց8, 
որը համարժեք է 0,3 ԱՄՆ դոլարի։ Այ-
սինքն՝ նախագծի իրագործման արդյուն-
քում կովկասյան երկրների պարագայում 
էլեկտրաէներգիայի արտահանման հնա-
րավոր ծավալը կլինի 9,776 միլիոն կվտ/
ժամ։

Հարց է առաջանում՝ Հայաստանն ի՞նչ 
չափով կարող է օգտվել այս նախագծից։ 
Պարզելու համար, նախ, անհրաժեշտ է 
հաս կանալ, թե որքան էլեկտրաէներգիա 
կարող են արտահանել կովկասյան եր կըր - 
ները։ Նախագծի նպատակն է կանաչ էլեկ-
տրաէներգիայի արտադրության և արտա-
հանման խթանումը։ Հետևաբար՝ անհրա-  
ժեշտ է դիտարկել կովկասյան եր կրների 
կանաչ էլեկտրաէներգիայի ար տադրու-
թյու նը։ Կանաչ էլեկտրաէներգիա յի ար- 
տադ րությունը ներառում է հիդրոէլեկտրա- 
 կայանների, արևային և հողմային էլեկ-
տրակայանների միջոցով արտադրված 
էներգիան։ 2022 թվականին Հայաստանն 
արտադրել է 9190,1 միլիոն կվտ/ժամ էլեկ-
տրաէներգիա, որից 1939,9 միլիոն կվտ/
ժամը բաժին է ընկնում հիդրո էլեկտ րա-
կայաններին, 523,5 միլիոն կվտ/ժամը՝ 
արևային, իսկ 1,8 միլիոն կվտ/ժա մը՝ հող-
մային էլեկտրակայաններին։ Նույն թվա-
կանին Հայաստանը ներմուծել է 123,8 
միլիոն և արտահանել 1571,2 միլիոն կվտ/
ժամ էլեկտրաէներգիա։ Այսինքն՝ ներ քին 
սպառման համար օգտագործվել է 7742,7 
միլիոն կվտ/ժամ էլեկտրաէներգիա9։ Հա-
յաստանում արտադրված էլեկտրաէներ-
գիայի ավելի քան 84 տոկոսը ծախսվում 
է ներքին սպառման համար։ Եթե նույն 
կերպ հաշվենք կանաչ էլեկտրաէներգիա-
յի մասնաբաժինը, ապա կտեսնենք, որ 
Հայաստանում արտադրվող 2465,2 մի-
լիոն կվտ/ժամ կանաչ էլեկտրաէներգիայի 
2070 միլիոն կվտ/ժամը սպառվում է Հա-
յաստանում։

7 World Trade Map, Import of Moldova, 2022
8 Eurostat, Electricity price statistics, 2023 - https://ec.europa.eu/eurostat/statistics-explained/index.php?title=Electricity_price_

statistics 
9 ՀՀ վիճակագրական կոմիտե։ ՀՀ էներգետիկ հաշվեկշիռ, 2022։

Սակայն, պետք է ասել, որ հայկական 
էլեկտրակայանները չեն աշխատում ամ-  
բողջ հզորությամբ. գործող հիդրոէլեկտ-
րա կայանների դրվածքային հզորու թյունը 
1357,8, արևային էլեկտրա կայան  նե րինը՝ 
401,7, իսկ հողմային էլեկտրա կայան նե - 
 րինը՝ 2,9 հազար կվտ/ժամ է10։ Ի մի բերե-
լով վերոնշյալ ցուցանիշ ները՝ պարզ է 
դառ նում, որ Հայաստանն ունի 1762,4 հա-
զար կվտ/ժամ  կանաչ էլեկտրա էներգիա 
արտադրելու հզորություն։ Եթե այս կա-
յան ներն աշխատեն ամբողջ հզորությամբ, 
ապա Հայաստանը կկարողանա մեկ տար-
վա ընթացքում արտադրել 15438,6 միլիոն 
կվտ/ժամ կանաչ էլեկտրաէներգիա։ Եթե 
սրանից էլ հանենք Հայաստանի ներքին 
սպառման համար անհրաժեշտ 2070 մի- 
 լիոն կվտ/ժամ էլեկտրաէներգիան, ապա 
մեր երկիրը, ըստ էության, կարող է ար-
տահանել 13368,6 միլիոն կվտ/ժամ կա-
նաչ էլեկտրաէներգիա։ 

Վրաստանում 2022 թվականին ար տա - 
դրվել է 14246,5 միլիոն կվտ/ժամ էլեկտրա-
էներգիա, որից 10771 միլիոնը՝ հիդ րոէլեկ-
տրակայաններում, իսկ 87,5 միլիո նը՝ հող  - 
մային էլեկտրակայաններում։ Նույն թվա-  
կանին Վրաստանը ներմուծել է 4693.6 
միլիոն, իսկ արտահանել 4131,4 միլիոն 
կվտ/ժամ էլեկտրաէներգիա11։ Այսինքն՝ 
ներքին սպառման համար օգտագործ վել 
է 14173,4 միլիոն կվտ/ժամ էլեկտրա էներ- 
 գիա։ Վրաստանում արտադրված էլեկ- 
տ րա  էներգիայի ավելի քան 99 տոկոսը 
ծախսվում է ներքին սպառման համար։  
Եթե նույն կերպ փորձեենք  հաշվարկել 
կանաչ էլեկտրաէներգիայի մասնաբա-
ժի նը, ապա պարզ կդառնա, որ երկրում 
արտադրված 10858,5 միլիոն կվտ/ժամ 
կանաչ էլեկտրաէներգիայի 10749 միլիոն 
կվտ/ժամը սպառվում է տեղում։ 

Վրաստանում նույնպես էլեկտրակա յան- 
 ներն ամբողջ հզորությամբ չեն աշխա-
տում։ Գործող բոլոր հիդրոկայանների 
դր վածքային հզորությունների հանրագու-
մարը 3407,2 հազար, իսկ հողմային էլեկտ-
րակայաններինը՝ 20,7 հազար կվտ/ժամ է։ 
Այսինքն՝ Վրաստանն ունի 3427,9 հազար 
կվտ/ժամ կանաչ էլեկտրաէներգիա ար-  

տադրելու հզորություն։ Եթե այս կայան-  
ներն աշխատեն իրենց ամբողջ հզորու-
թյամբ, ապա Վրաստանը կկարողանա մեկ 
տարվա ընթացքում արտադրել 30028,4 
միլիոն կվտ/ժամ կանաչ էլեկտրաէներ-
գիա։ Եթե սրանից հանենք Վրաստանի 
ներքին սպառմանն անհրաժեշտ 10749 
միլիոն կվտ/ժամը, ապա կարող ենք ասել, 
որ երկիրը կարող է արտահանել 19279,4 
միլիոն կվտ/ժամ էլեկտրաէներգիա։

Ադրբեջանի էներգետիկայի վերաբեր-
յալ տվյալները հասանելի չեն, ուստի հնա - 
րավոր չէ համապարփակ վերլուծու թյուն 
կատարել։ Այդուհանդերձ, ըստ համա ցան-  
ցից հասանելի տեղեկությունների, այս եր - 
կիրն ունի 1293,4 հազար կվտ/ժամ կա-
նաչ էլեկտրաէներգիա արտադրե լու հնա-
րավորություն հիդրոէլեկտրակա յանների  
և 251,2 հազար կվտ/ժամ էլեկտրաէներգիա 
արտադրելու հնարավորություն՝ արևա յին 
էլեկտրակայանների միջոցով12։ Ընդ որում, 
արևային էլեկտրակայանների միջոցով 
էլեկտրաէներգիայի արտադրությունը մի-
այն վերջին տարիներին է զարգացում ապ-
րել։ Օրինակ՝ 2023 թվականին Ադրեբջա-
նի Գարադաղի շրջանում շահագործման 
հանձնված արևային էլեկտրակայանի հզո- 
 րությունը 230 մվտ/ժամ է։ Ընդհանուր 
վերցրած, Ադրբեջանն ունի 1544,6 հա-
զար կվտ/ժամ կանաչ էլեկտրաէներգիա 
ար  տադրելու հնարավորություն։ Եթե Ադր- 
բե ջանում կանաչ էլեկտրաէներգիա ար-
տադ րող կայաններն աշխատեն ամբողջ 
հզո րությամբ, ապա մեկ տարվա ընթաց-
քում Ադրբեջանը կարտադրի 13530 մի-
լիոն կվտ/ժամ էլեկտրաէներգիա։ 

Այսպիսով՝ կովկասյան երկրները, միա-
սին վերցրած, կարող են արտադրել 46178 
միլիոն կվտ/ժամ էլեկտրաէներգիա, որը 
կարող են արտահանել նախագծի մի ջո-
ցով։ Միաժամանակ, նախագծի շա հա ռու 
երկրների էլեկտրաէներգիայի պա հան-
ջարկն ավելի փոքր է, քան կովկասյան 
երկրների կողմից առաջարկվողը։ Հարա -
վարևելյան Եվրոպայի երկրները, որոնք 
այս նախագծի շահառուներն են, ունեն 
միայն 9,776 միլիոն կվտ/ժամ էլեկտրա-
էներգիայի պահանջարկ։ Հետևա բար՝ կով - 

10  ՀՀ վիճակագրական կոմիտե։ Տարեգիրք, Էներգետիկա, Էլեկտրակայանների հզորություն, 2023։
11 National Statistical Office of Georgia, Energy Balance of Georgia, 2023
12 IEA, Azerbaijan Energy Profile - https://www.iea.org/reports/azerbaijan-energy-profile/overview

կասյան երկրները պետք է մրցակցեն 
իրենց էլեկտրաէներգիան արտահանելու 
համար։ 

Ադրբեջանը, Վրաստանը, Հունգարիան 
և Ռումինիան 2022 թվականի դեկտեմբե-
րին արդեն իսկ Բուխարեստում ստորա-
գրել են համաձայնագիր նախագծի վե-
րաբերյալ։ Համաձայնագրում նշվում է, որ 
«Սևծովյան մալուխը» հնարավորություն 
կտա ԵՄ-ին բազմազանեցնելու էներգե-
տիկ առևտրաշրջանառությունը՝ կանաչ 
է լեկտ րա կանությունը զարգացնելու կա- 
յուն և հուսալի միջանցք ստեղծելով Ադր - 
բեջա նի համար13։ Բացի դրանից, Եվրա-
միությունն արդեն իսկ հանդես է եկել 
Ադրբեջանում և Վրաստանում կանաչ 
էներգետիկան զարգացնելու բազմաթիվ 
ներդրումային ծրագրերով14։ Օրինակ՝ Վե-  
րակառուցման և զարգացման եվրո պա-
կան բանկն այդ նպատակով Ադրբե ջա- 
նին է հատկացրել 2 միլիարդ ԱՄՆ դոլար15։ 
Վրաստանում ևս ԵՄ-ն պարտավորվել 
է զգալի ներ դրումներ կատարել կանաչ 
էներգիայի նախագծերին աջակցելու հա-
մար: EU4Business նախաձեռնությունը,  
օրի նակ, կենտրոնանում է վրացական 
ՓՄՁ-ների մրցունակության և կայունու-
թյան մա կար դակի բարձրացման վրա՝ 
խթանելով նորարարությունը և աջակ ցե- 
 լով կանաչ էներգետիկային անցմանը16: 
Փաստորեն, նախագծի շրջանակում Եվրա-  
միության համար արդեն իսկ առաջ նա-
հերթություն է ներկրել հենց ադր բեջա-
նա կան և վրա ցական էլեկտրա էներգիան՝ 
ներդրումն եր կատարելով հիմնականում 
այս երկրնե րում։

Հարց է ծագում. Հայաստանը եթե կա-
րողանա իր արտադրած կանաչ էլեկտրա-
էներգիան արտահանել Եվրոպա, ապա 
ինչպե՞ս դա կազդի նրա տնտեսության 
վրա։ Եթե կանաչ էներգիա արտադրող 
բոլոր կայաններն աշխատեն ամբողջ հզո-
րությամբ, մեր երկիրը կկարողանա ար-
տադրել 13368,6 միլիոն կվտ/ժամ կանաչ 

էլեկտրաէներգիա։ Վերջին տվյալնե րով՝ 
Եվրոպայում մեկ կվտ/ժամ էլեկտրա էներ - 
գիայի արժեքը 0,3 ԱՄՆ դոլար է։ Այսինքն՝ 
Հայաստանը կկարողանա արտա հանել 
մոտ 4 միլիարդ ԱՄՆ դոլարի էլեկտրա-
էներգիա։ 2023 թվականին Հայաստանի 
ՀՆԱ-ն կազմել է 9502778,6 միլիոն դրամ, 
որը մոտավորապես 23,75 միլիարդ ԱՄՆ 
դոլար է։ 4 միլիարդը Հայաստանի 2023 
թվականի ՀՆԱ ավելի քան 16 տոկոսն է։ 
Բացի դրանից, 2023 թվականին Հայաս-
տանից արտահանման ծավալը կազմել 
է 8415,2 միլիոն ԱՄՆ դոլար։ Ու եթե ար-
տահանումն ավելանա 4 միլիարդ ԱՄՆ 
դոլարով, ապա ընդհանուր արտահա-
նու մը, իր հերթին, կավելանա գրեթե 50 
տոկոսով։ 

Հետևաբար՝ նախագիծը կարող է տնտե-
սական շատ մեծ հնարավորություններ 
բացել Հայաստանի տնտեսության համար։ 
Սակայն, կան մի շարք դժվարություններ 
դրա մասը դառնալու առումով, թեև դա 
նա խատեսված է կովկասյան բոլոր և Հա-
րավարևելյան Եվրոպայի երկրների միջև 
կապ ստեղծելու համար։ Միաժամա նակ, 
կարծես թե, Վրաստանը և Ադրբեջա նը բա- 
վական առաջ են անցել այս տես  ան կյու-
նից՝ համաձայնագրեր ստորագրելով և 
ներդրումներ ներգրավելով, իսկ Հա րա վ-  
արևելյան Եվրոպայի երկրները չունեն 
այն քան էլեկտրաէներգիայի պահան ջարկ, 
որքան կարողանում են առաջար կել կով-   
կասյան երկրները։ Հետևա բար՝ լու ծում-
նե րից մեկը կարող է լինել կովկաս յան 
երկրների միացումը Էլեկտրա էներ գիայի 
հաղորդման համակարգերի օպե րատոր-
ների եվրոպական ցանցին (European 
Network of Transmission System Operators 
for Electricity), որը հնարա վորություն կտա 
կովկասյան երկրներին մրցակցային պայ  - 
մաններում էլեկտրա էներ գիա առաջար-
կելու և վաճառելու եվրո պական բոլոր 
երկրներին՝ բորսայի միջոցով։ 

13 Mateusz Kubiak, 2023, Azerbaijan Set to Become a Green Energy Supplier to the EU, The Jamestown Foundation - https://
jamestown.org/program/azerbaijan-set-to-become-a-green-energy-supplier-to-the-eu/ 

14 Claudia Patricolo, 2023, Turning ambitions into reality: the Black Sea Energy submarine cable – interview with Zviad Gachechi-
ladze, Member of the Board of Directors, GSE, CEEnergy - https://ceenergynews.com/interviews/turning-ambitions-into-reality-
the-black-sea-energy-submarine-cable-interview-with-zviad-gachechiladze-member-of-the-board-of-directors-gse/ 

15 Press and information team of the Delegation to the Azerbaijan, 2022, EU and Azerbaijan step up cooperation to boost invest-
ment and create jobs, The EU and Azerbaijan - https://www.eeas.europa.eu/delegations/azerbaijan/eu-and-azerbaijan-step-coop-
eration-boost-investment-and-create-jobs_en?s=217 

16 EU4Business, 2023, The EU is supporting SMEs through 100+ projects in the Eastern Partnership region, EU - https://eu4busi-
ness.eu/projects/ 

Алик ТОРОСЯН 
Аспирант, АГЭУ

АРМЕНИЯ И МИР 
НОВЫЙ ЭНЕРГЕТИЧЕСКИЙ ПУТЬ АРМЕНИИ։ ПЕРСПЕКТИВЫ ПРОЕКТА 

«ЧЕРНОМОРСКИЙ КАБЕЛЬ»

Черноморский кабельный проект — это проект, финансируемый ЕС, целью которого является 
строительство высоковольтной линии электропередачи (HVDC) и оптоволоконного кабеля (OFC) 
через Черное море. Этот проект позволяет странам Кавказа экспортировать производимую ими 
зеленую электроэнергию в страны Юго-Восточной Европы. Проект черноморского кабеля может 
принести Армении серьезные экономические выгоды, однако для присоединения к проекту 
существуют серьезные трудности, преодоление которых требует больших усилий. В рамках статьи 
были рассмотрены потребности в электроэнергии стран-бенефициаров проекта Черноморского 
кабельного проекта, энергетические мощности стран Кавказа, трудности участия Армении в 
проекте и результаты для экономики Армении в случае возможного участия.

Ключевые слова:  Черноморский кабель, Кавказ, Юго-Восточная Европа, производство
электроэнергии, Армения

ARMENIA AND THE WORLD
ARMENIA'S NEW ENERGY PATH։ THE PROMISE OF THE BLACK SEA CABLE PROJECT

TThe Black Sea Submarine Cable Project is an EU-funded initiative  aimed at building a high-volt-
age power (HVDC) and optical fiber cable (OFC) connection across the Black Sea. This project enables 
Caucasian countries to export the green electricity they produce to Southeast European countries. The 
Black Sea cable project can bring serious economic benefits to Armenia, but there are serious difficul-
ties to join the project,  which requires great efforts to overcome.  The paper examines the electricity 
demand of the beneficiary countries of the Black Sea cable project, the power generation capacities of 
the Caucasian nations, the obstacles to Armenia's participation, and the potential impact on Armenia's 
economy if it successfully joins the project.

Keywords: Black Sea Submarine Cable Project, Caucasian countries, Southeast Europe, 
electricity production, Armenia

